
ՊԵՏԱԿԱՆ ԿԱՄ ՀԱՄԱՅՆՔԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԱՐՏԱԴՊՐՈՑԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻ ԿԱՄԱՎՈՐ ԱՏԵՍՏԱՎՈՐՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԼՐԱՎՃԱՐԻ  ՏՐԱՄԱԴՐՄԱՆ ԿԱՐԳԸ  ՍԱՀՄԱՆԵԼՈՒ  ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	Հայաստանի Հանրապետության  տարածքային կառավարման և  ենթակառուցվածքների նախարարություն
	09․02․2023 թվական
թիվ ԳՍ/15․2/3583-2023 գրություն

	1. «Արտադպրոցական ուսումնական հաստատությունների մանկավարժական աշխատողների կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը» հաստատելու մասին  ՀՀ կառավարության նախագծի 2-րդ կետի 1-ին, 2-րդ և 3-րդ ենթակետերում հստակեցնել ատեստավորման անցկացման ժամանակահատվածը:
	Ընդունվել է։
Կատարվել է խմբագրում։

	2. «Արտադպրոցական ուսումնական հաստատությունների մանկավարժական աշխատողների կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը» հաստատելու մասին  ՀՀ կառավարության նախագծի 3-րդ կետում  պարզաբանել` ինչ է իրենից ենթադրում մանկավարժական աշխատողի պահանջների բավարարումը:
	Արտադպրոցական ուսումնական հաստատությունում չաշխատող, սակայն  տվյալ պաշտոնը զբաղեցնելու պահանջները բավարարող անձ, ով կարող է կամավոր ատեստավորվել, իսկ լրավճար կարող է ստանալ որևէ հաստատությունում աշխատանքի ընդունվելու օրվանից։ 


	1. «Արտադպրոցական ուսումնական հաստատությունների մանկավարժական  աշխատողների  կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը հաստատելու մասին» ՀՀ  կառավարության որոշման նախագծի 2-րդ կետի 2)-րդ ենթակետում «կենտրոններում, ...» բառից հետո ավելացնել «գեղարվեստի դպրոցներում, ...» բառերը:
	    Չի ընդունվել։
2023 թվականին իրականացվելու է   գործընթացի կազմակերպման առաջին՝ փորձարկման փուլը և վերահսկելիությունը ապահովելու համար ընտրվել են կարգով սահմանված  արտադպրոցական ուսումնական հաստատություններն ու այդ հաստատություններում դասվանդվող ուղղությունները։

	2. «Արտադպրոցական ուսումնական հաստատությունների մանկավարժական  աշխատողների  կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը հաստատելու մասին» ՀՀ  կառավարության որոշման նախագծում երաժշտական և արվեստի դպրոցներում դասավանդող դաշնակահարների կամավոր ատեստավորման  ժամանակ  թեստային տարբերակից բացի   ներառել նաև մասնագիտական դասալսումներ:
	Չի ընդունվել։
Օբյեկտիվությունը պահպանելու և  մարդկային գործոնը բացառելու 
համար նախատեսվում է  անցկացնել թեստային միջոցով։

	3. «Արտադպրոցական ուսումնական հաստատությունների մանկավարժական  աշխատողների  կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը հաստատելու մասին» ՀՀ  կառավարության որոշման նախագծի հավելվածի 18-րդ կետում «20 աշխատանքային օր» բառերը փոխարինել  «30 աշխատանքային օր» բառերով:
	Չի ընդունվել։
Ժամկետը հաշվարկված է և առաջարկությունը հիմնավորված չէ։

	1. 2023 թվականից սկսած ատեստավորմանը մասնակցեն նաև համայնքային        մարզադպրոցներում ուսումնամարզական  գործընթաց իրականացնող բոլոր օլիմպիական մարզաձևերի մարզիչները, արվեստի և երաժշտական դպրոցների լարային, փողային և ազգային գործիքներ դասավանդող մանկավարժական աշխատողները:
	Չի ընդունվել։
2023 թվականին իրականացվեու է   գործընթացի կազմակերպման առաջին՝ փորձարկման փուլը և վերահսկելիությունը ապահովելու համար ընտրվել են կարգով սահմանված ուղղությունները։

	2. Արտադպրոցական ուսումնական հաստատություններում աշխատաժամանակի տևողության 1 դրույքաչափի համար 20 ժամ սահմանելու դեպքում համատեղությամբ աշխատողների կարգավիճակը մնում է անորոշ: Օրենքի ընդունումից հետո համատեղությամբ  դասավանդողների կրճատման պարագայում՝ ուսումնական հաստատության աշակերտների զգալի կորուստ կլինի՝ անհրաժեշտ մասնագետներ չլինելու պատճառով: Աշխատաժամանակի փոփոխության պարագայում կտուժեն նաև ուսուցիչները՝ ավելի շատ աշխատաժամանակի փոխարեն՝  վարձատրվելով ավելի քիչ:
	 Չի ընդունվել։
Համատեղությունն ու առավելագույն շաբաթական ժամաքանակը սահմանվում է աշխատանքային օրեսգրքով։

	1. Ատեստավորում անցած ուղղությամբ համատեղությամբ աշխատելու դեպքում Նախագծում հստակեցնել համատեղության աշխատավայրից ստացվող հավելավճարի չափը:              
	Հաշվի առնելով այն հանգամանքը, որ արտադպրոցական ուսումնական հաստատություններում դրույքաչափերը խիստ տարբեր են՝ ըստ տարբեր համայնքների՝ կախված համայնքների բյուջեներից, սահմանվում է  ամրագրված լրավճար հետևյալ տրամաբանությամբ․
1) Ատեստավորման 90-100 տոկոս արդյունք ցուցաբերելու դեպքում՝ 138.300 դրամ լրավճար՝ մեկ դրույք ծանրաբեռնվածության համար։
2) Ատեստավորման 80-89 տոկոս արդյունք ցուցաբերելու դեպքում՝ 111.500 հազար դրամ լրավճար՝  մեկ դրույք ծանրաբեռնվածության համար:
3) Ատեստավորման 70-79 տոկոս արդյունք ցուցաբերելու դեպքում՝ 80.600 դրամ լրավճար՝ մեկ դրույք ծանրաբեռնվածության համար:
Համատեղությամբ աշխատանքի պարագայում լրավճարի տրամադրման կարագավորումը սահմանված է  կարգի 68-րդ կետով։


	Երևանի քաղաքապետարան
	07․02․2023 թվական
թիվ 01/18708-23 գրություն

	1. Նախագծի նախաբանում որպես իրավական ակտի ընդունման իրավական հիմք, լիազորող նորմ նշված է «Կրթության մասին» օրենքի 36-րդ հոդվածի 6.3-րդ կետը:
Այս առումով հարկ  է նշել, որ ՀՀ Սահմանադրության 6-րդ հոդվածի 1-ին և 2-րդ մասերի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Չի ընդունվել։
 Կրթության մասին օրենքում լրացում և փոփոխություն կատարելու մասին  օրենքի նախագիծը ԱԺ-ի կողմից ընդունվել է և 2023 թվականի փետրվարի 23-ի ՀՕ-26-Ն համարով հրապարակվել է։  


	2. Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
Վերոգրյալ իրավակարգավորումների համակարգային վերլուծությունից պարզ է դառնում, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, այդ թվում՝ ընդունելու այնպիսի ենթաօրենսդրական նորմատիվ իրավական ակտեր, որոնց համար լիազորված են սահմանադրությամբ կամ օրենքներով:
Տվյալ պարագայում արտադպրոցական ուսումնական հաստատությունների մանկավարժական  աշխատողների կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը սահմանելու լիազորությունը Հայաստանի Հանրապետության կառավարությանը վերապահվում է «Կրթության մասին» օրենքում լրացումներ կատարելու մասին» օրենքի նախագծով, որը դեռևս ընդունված չէ:
Ելնելով վերոգրյալից և հիմք ընդունելով «Նորմատիվ իրավական ակտերի մասին» օրենքի 13-րդ հոդվածի կարգավորումները` կարծում եմ, որ «Արտադպրոցական ուսումնական հաստատությունների մանկավարժական  աշխատողների կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը հաստատելու մասին», Հայաստանի Հանրապետության կառավարության 2007 թվականի փետրվարի 1-ի թիվ 201-Ն որոշման մեջ լրացումներ կատարելու մասին ՀՀ կառավարության որոշման նախագծերի ընդունման նպատակահարմարությունը և իրավաչափությունը հնարավոր է գնահատել «Կրթության մասին» օրենքում լրացումներ կատարելու մասին» օրենքի նախագծի ընդունման պարագայում:
	Ընդունվել է ի գիտություն։

	Հայաստանի Հանրապետության  աշխատանքի և սոցիալական հարցերի նախարարություն
	13․02․2023 թվական
թիվ ՆՄ/ԺՍ-1-3/3250-2023 գրություն

	1.  «Արտադպրոցական ուսումնական հաստատությունների մանկավարժական  աշխատողների  կամավոր ատեստավորման և ատեստավորման արդյունքում Հայաստանի Հանրապետության պետական բյուջեից լրավճարի տրամադրման կարգը հաստատելու մասին»  ՀՀ կառավարության որոշման նախագծի՝
1) 2-րդ կետի 1-ին և 2-րդ ենթակետերում «ատեստավորմանը կմասնակցեն» բառերը փոխարինել «ատեստավորման են ենթակա» բառերով.
2) 2-րդ կետի 3-րդ ենթակետի՝
ա. «ատեստավորմանը» բառից առաջ լրացնել «սույն որոշման հավելվածով սահմանված կարգին համապատասխան» բառերով, 
բ. առաջին «հաստատությունում» բառից առաջ լրացնել «արտադպրոցական ուսումնական» բառերով, 
գ. «, ով լրավճար կարող է ստանալ որևէ հաստատությունում աշխատանքի ընդունվելու օրվանից» բառերը փոխարինել «, ով սույն որոշման հավելվածի 66-րդ կետով սահմանված պահանջները բավարարելու դեպքում, լրավճար կարող է ստանալ որևէ արտադպրոցական ուսումնական հաստատությունում աշխատանքի ընդունվելու օրվանից սկսած» բառերով.
3) 2-րդ կետի 3-րդ ենթակետում և նախագծի հավելվածի 5-րդ կետում «ատեստավորումից սկսված» բառերը խմբագրել և հստակեցնել այնպես, որ պարզ լինի՝ հնգամյա ժամկետը ո՞ր ամսաթվից սկսված է հաշվարկվելու.
4) հավելվածի 66-րդ կետի 2-րդ ենթակետից հանել «հազար» բառը.
5) հավելվածի 68-րդ կետի 1-ին ենթակետի «հավելավճար» բառը փոխարինել «լրավճար» բառով, իսկ «հիմնական» բառից հետո լրացնել «,» կետադրական նշանով.
6) հավելվածի 69-րդ կետի «հարկերը, տուրքերը և պարտադիր այլ վճարները» բառերը փոխարինել «աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները» բառերով։ Նշված առաջարկության համար հիմք է հանդիսացել, օրինակ, ՀՀ աշխատանքային օրենսգրքում 2022 թվականի դեկտեմբերի 7-ին ընդունված ՀՕ-502-Ն օրենքով կատարված փոփոխությունների համանման կարգավորումները։

	Չի ընդունվել։
1. Նախագիծը սահմանում է կամավոր ատեստավորման գործընթացը, հետևաբար մանկավարժական աշխատողները կարող են ըստ ցանկության մասնակցել կամավոր ատեստավորմանը։
2. Ընդունվել է, կատարվել է խմբագրում։
3. Ընդունվել է, կատարվել է խմբագրում։
4. Ընդունվել է։
5. Ընդունվել է։
6. Ընդունվել է։

	Հայաստանի Հանրապետության ֆինանսների նախարարություն
	13․02․2023 թվական
թիվ 01/34-3/2163-2023 գրություն

	1. Նախագիծ N1-ով կարգավորվում են պետական և համայնքային արտադպրոցական ուսումնական հաստատություններում դասավանդող մարզիչ-մանկավարժների, խմբակավարների և դասատուների կամավոր ատեստավորման կազմակերպման, անցկացման և դրա արդյունքում լրավճարի տրամադրման, ատեստավորման հանձնաժողովի ձևավորման, ատեստավորման արդյունքների բողոքարկման հետ կապված իրավահարաբերությունները: Ատեստավորման արդյունքում նշված մանկավարժական աշխատողներին տրվում է լրավճար, որը հանգեցնելու է ՀՀ 2023թ․ պետական բյուջեով չնախատեսված ծախսերի կատարման՝ 495․0 մլն դրամի չափով (Նախագծով ծախսերը հաշվարկվել են 2023թ․ ինն ամսվա կտրվածքով)։ 
ՀՀ 2023թ․ պետական բյուջեով ՀՀ կրթության, գիտության, մշակույթի և սպորտի նախարարության հայտն ամբողջությամբ բավարարվել է, այդ թվում՝ հանրակրթական դպրոցների ուսուցիչների աշխատավարձերի բարձրացման մասով։
Ինչ վերաբերում է արտադպրոցական ուսումնական հաստատությունների մանկավարժական աշխատողներին կամավոր ատեստավորման արդյունքում ՀՀ պետական բյուջեի միջոցների հաշվին լրավճարի տրամադրմանը, ապա նշված հարցը երբևէ չի քննարկվել ՀՀ ֆինանսների նախարարության հետ, չի պլանավորվել և նախատեսված չէ 2023թ․ բյուջետային շրջանակներում։ Ուստի Նախագծի և դրա ֆինանսավորման նպատակահարմարությանն առաջարկում ենք անդրադառնալ ՀՀ 2024-2026թթ․ բյուջետային գործընթացի շրջանակներում՝ ոլորտային առաջնահերթությունների և հարկաբյուջետային ընդհանուր հնարավորությունների համատեքստում։ 
	1․ Չի ընդունվել, քանի որ կամավոր ատեստավորումը նախատեսվում է իրականացնել  2023 թվականից  և կամավոր ատեստավորված ու լրավճար ստացող  անձանց լրավճարի  տրամադրման համար լրացուցիչ ֆինանսավորման անհրաժեշտության  դեպքում ՀՀ կառավարության որոշմամբ կկատարվի վերաբաշխում։
2․Կրթության մասին օրենքում լրացում և փոփոխություն կատարելու մասին  օրենքի նախագիծը ԱԺ-ի կողմից ընդունվել է և 2023 թվականի փետրվարի 23-ի ՀՕ-26-Ն համարով հրապարակվել է։  
  
3․ Ընդունվել է։

	2. Նախագիծ N1-ի 3-րդ և Նախագիծ N2-ի 2-րդ կետերի համաձայն՝ որոշումներն ուժի մեջ են մտնում պաշտոնական հրապարակմանը հաջորդող օրվանից: Այս կապակցությամբ անհրաժեշտ է նշել, որ Նախագծերին կից ներկայացված հիմնավորումների համաձայն՝ Նախագծերի անհրաժեշտությունը բխում է «Կրթության մասին» օրենքի (այսուհետ՝ Օրենք) 36-րդ հոդվածի 6.3-րդ կետի պահանջից, որը սակայն դեռ ուժի մեջ չի մտել: Հիմք ընդունելով վերոգրյալը՝ առաջարկում ենք Նախագծերի ուժի մեջ մտնելու ժամկետները համապատասխանեցնել Օրենքի վերոնշյալ դրույթի ուժի մեջ մտնելու ժամկետին:
Միաժամանակ Նախագիծ N2-ի նախաբանում որպես լիազորող նորմ նախատեսել Օրենքի 36-րդ հոդվածի 6.3-րդ կետը, ինչպես նաև շտկել նշված Նախագծի վերնագրում առկա վրիպակը՝ «լրացումներ» բառը փոխարինելով «լրացում» բառով:
	

	Կրթության տեսչական մարմին
	10․02․2023թ․
թիվ 01/05.1/100-2023 գրություն

	Հավելվածի՝
1. 1-ին և 4-րդ կետերում «այսուհետ» բառը փոխարինել «այսուհետև» բառով։
	Ընդունվել է։

	Հավելվածի՝
2. 4-րդ կետում «ուղղության» բառը փոխարինել «ուղղությունների» բառով։
	Ընդունվել է։

	Հավելվածի՝
3. 10-րդ կետի 2-րդ ենթակետում «գործընթացի մանրամասները» բառերը փոխարինել «ընթացակարգը» բառով։
	Չի ընդունվել։ 
Ընթացակարգը ենթադրում է առանձին փաստաթղթերի ընդունում, որի անհրաժեշտությունը բացակայում։

	Հավելվածի՝
4. 13-րդ կետի 1-ին ենթակետում «անուն, ազգանուն» բառերը և կետադրական նշանը փոխարինել «անունը, ազգանունը» բառերով և կետադրական նշանով։
	Ընդունվել է։

	Հավելվածի՝
5. 15-րդ կետից հանել «(ԿՏԱԿ)» բառը, «կազմակերպության» բառից հետո լրացնել «(ԿՏԱԿ)» բառով։
	Ընդունվել է։

	       Հավելվածի՝
  6․ 16-րդ և 24-րդ կետերում «ԳԹԿ» բառը փոխարինել «ԳԹԿ-ի» բառով։
	Ընդունվել է։

	Հավելվածի՝
  7․17-րդ կետում «հանձնաժողովի» բառից հետո լրացնել «(այսուհետև՝ մասնագիտական հանձնաժողով)» բառերով։
	Ընդունվել է մասնակի։

	Հավելվածի՝
8. 24-րդ կետում «ներկայացուցչի» բառը փոխարինել «ներկայացուցչին» բառով:
	Ընդունվել է։

	Հավելվածի՝
9. 29-րդ կետը շարադրել նոր խմբագրությամբ՝ «Մանկավարժական աշխատողի մուտքը ատեստավորման սենյակ թույլատրվում է անձը հաստատող փաստաթղթով և անցաթղթով»:
	Ընդունվել է։

	Հավելվածի՝
10. 30-րդ կետում «գործընթացի» բառը փոխարինել «ընթացակարգի» բառով:
	Չի ընդունվել։
Ընթացակարգը ենթադրում է առանձին փաստաթղթերի ընդունում, որի անհրաժեշտությունը բացակայում

	Հավելվածի՝
  11․31-րդ կետում «անցաթղթի անձնական համարը» բառերը փոխարինել «անցաթղթի համարը» բառերով:
	Ընդունվել է։

	Հավելվածի՝
12․44-րդ կետից հանել «եթե գրավոր աշխատանքի ընթացքում մանկավարժական աշխատողը» բառերը:
	Ընդունվել է։

	Հավելվածի՝
13․48-րդ կետում «ձևակերպում է» բառերը փոխարինել «կազմում է» բառերով:
	Ընդունվել է։

	Հավելվածի՝
14․ 50-րդ   կետում «աշխատանքի» բառը փոխարինել «աշխատանքների» բառով:
	Չի ընդունվել, քանի որ  Նորմատիվ իրավական ակտերի մասին ՀՀ օրենքի 16-րդ հոդվածի 8-րդ կետի համաձայն՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:

	Հավելվածի՝
  15․54-րդ կետում «հինգերորդ», 55-րդ կետում «հաջորդող» բառերից հետո լրացնել «աշխատանքային» բառով:
	Ընդունվել է։

	Հավելվածի՝
16. 55-րդ կետում «դիմումը» բառից հետո լրացնել «(այսուհետև՝ Դիմում)» բառով:
	Ընդունվել է։

	Հավելվածի՝
 17․ 55-րդ կետից հանել «մասնագիտացված բարձրագույն ուսումնական հաստատության» բառերը:
	Ընդունվել է։

	Հավելվածի՝
 18․56-րդ կետում «արդյունքի բողոքը» բառերը փոխարինել «արդյունքների բողոքարկման դիմումը» բառերով:
	Ընդունվել է։

	Հավելվածի`
  19. 56-րդ կետը շարադրել նոր խմբագրությամբ՝ «Մանկավարժական աշխատողի Դիմումը քննելու նպատակով ատեստավորումը կազմակերպած կենտրոնի ղեկավարի հրամանով ստեղծվում է 5 հոգուց բաղկացած բողոքարկման հանձնաժողով (այսուհետև՝ Հանձնաժողով), որը ձևավորվում է բողոքը մուտքագրվելուց հետո՝ 7 աշխատանքային օրվա ընթացքում: Հանձնաժողովի կազմում ընդգրկվում են ըստ ուղղությունների առարկայական մասնագետներ՝ Նախարարության և ատեստավորումը կազմակերպած կառույցի աշխատակիցներ:»
	Ընդունվել է։

	Հավելվածի՝
20․ 57-րդ կետում «բողոքը», «Բողոքի», 58-րդ կետի 1-ին ենթակետում «բողոքը» բառերը փոխարինել «դիմում» բառով՝ ըստ համապատասխան հոլովաձևերի:
	Ընդունվել է։

	    Հավելվածի՝
 21․  58-րդ կետի 2-րդ ենթակետում «տրված» բառը փոխարինել «տված» բառով:
	Ընդունվել է։

	   Հավելվածի՝
 22.63-րդ կետում «սահմանվող» բառը փոխարինել «սահմանված» բառով:
	Ընդունվել է։

	   Հավելվածի՝
 23․  65-րդ կետում «հաստատություն» բառից հետո լրացնել «մանկավարժական աշխատողի» բառերով:
	Ընդունվել է։

	   Հավելվածի՝
 24. 68-րդ կետի 1-ին ենթակետում «հավելավճար» բառը փոխարինել «լրավճար» բառով:
	Ընդունվել է։

	   Հավելվածի՝
25․ 5-րդ, 10-րդ, 61-րդ, 62-րդ կետերում առկա են վրիպակներ, այդ թվում՝ կետադրական նշանների, տառաչափի:
Իրավական ակտերի (այդ թվում՝ որոշման նախագծի) անվանումը հիշատակելիս «թիվ» բառը փոխարինել «N» նշանով:
	Ընդունվել է։

	Հայաստանի Հանրապետության  արդարադատության  նախարարություն
	28․02․2023 թվական
թիվ /27.3/10052-2023 գրություն

	1.Պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրելու կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում կատարված լիազորող նորմի համաձայն՝ Հայաստանի Հանրապետության կառավարությունը՝ սահմանում է պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրման կարգը: Նշված դրույթը հիմք ընդունելով՝ անհրաժեշտ է Նախագծի վերնագրում և 1-ին կետում «հաստատել» բառը փոխարինել «սահմանել» բառով: Բացի այդ, Նախագծի նախաբանում անհրաժեշտ է «հոդվածի» բառից հետո լրացնել               «1-ին  մասի» բառերը: 
	 Ընդունվել է։

	2․ Նախագծի 2-րդ կետի 1-ին և 2-րդ ենթակետերում անհրաժեշտ է հստակեցնել, թե 2023 և 2024 թվականների որ ամսից սկսած են վերաբերում կարգավորումները:
	Չի ընդունվել,  քանի որ ատեստավորումը կարող է իրականացվել  տարվա ընթացքում և հաշվի առնելով, որ այս 1-ին անգամ է է կազմակերպվելու, ուստի ամիս սահմանելը խնդրահարույց է։

	3․Նախագծի 2-րդ կետի 1-ին ենթակետով նախատեսվել է, որ արտադպրոցական ուսումնական հաստատությունում չաշխատող և մանկավարժական աշխատողի պահանջները բավարարող անձը, ով սույն որոշման հավելվածի 67-րդ կետով սահմանված պահանջները բավարարելու դեպքում, լրավճար կարող է ստանալ որևէ արտադպրոցական ուսումնական հաստատությունում աշխատանքի ընդունվելու օրվանից։ Գտնում ենք՝ նշված կարգավորումն անհրաժեշտ է վերանայել՝ նկատի ունենալով, որ Նախագիծը վերաբերում է մանկավարժական աշխատողների կամավոր ատեստավորմանը, հետևաբար դեռևս մանկավարժական աշխատանքի չիրականացնող անձանց վերաբերյալ նման կարգավորման նախատեսումը՝ խնդրահարույց է: Նշվածով պայմանավորված՝ անհրաժեշտ է վերանայել նաև Նախագծի 1-ին կետով հաստատված կարգի (այսուհետ՝ Կարգ) 14-րդ կետով նախատեսված կարգավորումները:
	Չի ընդունվել, քանի որ Կրթության մասին օրենքում լրացում և փոփոխություն կատարելու մասին  օրենքի նախագիծը ԱԺ-ի կողմից ընդունվել է և 2023 թվականի փետրվարի 23-ի ՀՕ-26-Ն համարով հրապարակվել է։   20-րդ հոդվածի 5-րդ կետով սահմանվել է, որ  արտադպրոցական ծրագրեր իրականացնող, ինչպես նաև  մանկավարժական աշխատողին  ներկայացվող  պահանջները բավարարող  անձինք կարող են  իրենց նախաձեռնությամբ  մասնակցել տվյալ ուղղությամբ սահմանված գիտելիքների իմացության և կարողությունների  տիրապետման աստիճանի գնահատմանն ուղղված կամավոր ատեստավորմանը։ 

	4. Կարգի 4-րդ կետում «ՊՈԱԿ» հապավումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ մասը, համաձայն որի՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
	Ընդունվել է։

	5․ Նախագծի 4-րդ կետով և 10-րդ կետի 1-ին ենթակետով, 20-րդ կետով նախատեսված կարգավորումները վերաբերում են առաջին ատեստավորմանը, մինչդեռ պարզ չէ, թե հետագայում ինչ ժամկետներ են գործելու:
	Կարգի  դրույթներով  սահմանված կարգավորումները նախատեսված է յուրաքանչյուր տարվա  կամավոր ատեստավորման գործընթացի համար։

	6․ Կարգի 22-րդ կետի համաձայն՝ ատեստավորման սենյակում յուրաքանչյուր խմբի աշխատանքները համակարգում է՝ առաջին խմբի համար՝ երկու ներկայացուցիչ, յուրաքանչյուր հաջորդ խմբի համար՝ մեկական ներկայացուցիչ: Գտնում ենք՝ պարզաբանման կարիք ունի, թե ինչով է պայմանավորված ներկայացուցիչների քանակի նման ընտրությունը: Բացի այդ, հարկ է նկատի ունենալ, որ Կարգի մի շարք կետերում, օրինակ՝ 33-րդ կետով նախատեսվել է, որ պատասխանատու ներկայացուցիչը պատասխանների ձևաթղթերի անձնական տվյալները պարունակող մասերն առնվազն մեկ ներկայացուցչի մասնակցությամբ հաշվում, ստուգում, այնուհետև տեղավորում է այդ նպատակով ստացված ծրարում` ծրարի վրա գրելով ատեստավորման սենյակի, խմբերի համարները և կտրված մասերի թիվը: Այսինքն՝ նշված կարգավորումից բխում է, որ պետք է լինեն մի քանի ներկայացուցիչ: Խմբերի ներկայացուցիչների վերաբերյալ կարգավորումներ են նախատեսվել նաև Կարգի 36-րդ և 37-րդ կետերով: Նշվածը հաշվի առնելով՝ առաջարկում ենք կարգավորումները համապատասխանեցնել միմյանց:
	 Ատեստավորման շրջանակում կարող է լինել 1 կամ 1-ից ավելի խմբեր և նախատեսված կարգավորումը վերաբերում է տվյալ կենտրոնում ձևավորված խմբերին և ներկայացուցիչների  բաշխվածությունը պայմանավորված է  անհրաժեշտ  քանակությամբ կոմպետենտ և պատասխանատու անձանց տվյալ գործընթացի ներգրավվման անհրաժեշտությամբ, իսկ 33-րդ կետում նշված  առնվազն 1 ներկայացուցիչ ձևակերպումը նախատեսված է նրա համար, որ եթե կենտրոնում լիի 1-ից ավելի խումբ առնվազն 1 ներկայացուցչի ներկայությունը ապահովված լինի։
 36-րդ և 37-րդ կետերում կարգավորումը  տարածվում է  յուրաքանչյուր  խմբում ներգրավված ներկայացուցչին  և այստեղ տարընթերցում չկա։ 

	7․ Կարգի 27-րդ կետն ունի վերանայման կարիք, քանի որ Կարգի 29-րդ կետով անցաթուղթ սահմանված չէ:
	Անցաթուղթը  նախատեսված է  միայն տվյալ քննասենյակ մուտք գրծելու համար։

	8․ Գտնում ենք, որ Կարգի 56-րդ կետով բողոք ներկայացնելու ժամկետը ողջամիտ չէ, ուստի առաջարկում ենք վերանայել:
	Սույն ժամկետների ողջամտության  վերաբերյալ մտահոգությունները  ընդունելի չեն այն հիմնավորմամբ, որ ինչպես  միասնական քննությունների այնպես էլ ուսուցիչների կամավոր ատեստավորման  գործընթացում բողոքների հետ խնդիրներ  չեն առաջացել։

	9. Կարգի 56-րդ կետով նախատեսվել է, որ ատեստավորման արդյունքների բողոքարկման դիմումը կարող է էլեկտրոնային եղանակով ուղարկվել տվյալ ուղղությամբ բարձրագույն ուսումնական հաստատության մասնագիտական հանձնաժողովին, մինչդեռ՝ Կարգի 57-րդ կետի համաձայն՝ մանկավարժական աշխատողի դիմումը քննելու նպատակով ատեստավորումը կազմակերպած կենտրոնի ղեկավարի հրամանով ստեղծվում է 5 հոգուց բաղկացած բողոքարկման հանձնաժողով: 
	Ընդունվել է, կատարվել է խմբագրում։

	10․ Կարգի 59-րդ կետով Կարգի 55-րդ կետին կատարված հղումն ունի վերանայման կարիք, քանի որ բողոքարկման ժամկետը նախատեսված է Կարգի 56-րդ կետով:
	Ընդունվել է։

	11․ Կարգի 62-րդ կետով Կարգի 60-րդ կետին կատարված հղումն ունի վերանայման կարիք, քանի որ Նախարարությանը տեղեկություններ ներկայացնելու վերաբերյալ կարգավորումը նախատեսվել է Կարգի 61-րդ կետով:
	Ընդունվել է։

	12․ Կարգի 64-րդ և 68-րդ կետերում Կարգի 66-րդ կետի 1-3-րդ ենթակետերին կատարված հղումն անհրաժեշտ է վերանայել՝ նկատի ունենալով, որ Կարգի 66-րդ կետը ենթակետեր չունի:
	Ընդունվել է։

	13․ Կարգի 70-րդ կետում 66-րդ կետին կատարված հղումն անհրաժեշտ է վերանայել, քանի որ լրավճարները նախատեսվել են Կարգի 67-րդ կետով:
	Ընդունվել է։

	  14. «Հայաստանի Հանրապետության կառավարության 2007 թվականի փետրվարի 1-ի թիվ 201-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	-

	ՀՀ վարչապետի աշխատակազմի սոցիալական հարցերի վարչություն
	28․02․2023 թվական

	Վերնագիրը չի համապատասխանում 1-ին կետին: Պետք է նաև հանել չակերտները
	Ընդունվել է։

	Որոշման 1-ին կետի ձևակերպումը համապատասխանեցնել վերնագրին,  հանել չակերտները
	Ընդունվել է։

	Որոշման 2-րդ կետում՝  բաց է մնում մյուս մարզաձևերի հարցը
	Չի ընդունվել, քանի որ 2023 թվականից սկսած նախատեսվել է միայն ընտրված շահառուների համար։

	Որոշման 2-րդ կետում՝ արվեստի դպրոցներում կան նաև այլ մասնագիտություններ
	Չի ընդունվել, քանի որ 2023 թվականից սկսած նախատեսվել է միայն ընտրված շահառուների համար։

	Որոշման 2-րդ կետի 2-րդ ենթակետում՝ բաց է մնում մարզադպրոցների մյուս մարզաձևերի հարցը
	Չի ընդունվել, քանի որ 2023 թվականից սկսած նախատեսվել է միայն ընտրված շահառուների համար։

	  Նախագծի 1-ին կետում՝ ձևակերպումը թերի է. չի ներառում
 չաշխատող  ատեստավորվածներին
	Ընդունվել է,  կատարվել է խմբագրում։

	
Նախագծի 2-րդ  կետում՝ ի՞նչ է ուղղությունը

	Հանրակրթության ոլորտում առարկայական չափորոշչի հիման վրա մշակվում են ուսումնական առարկաներ, իսկ  արտադպրոցական դաստիարակության ոլորտում՝ արտադպրոցական և ուսումնամարզական ծրագրերի հիման վրա՝  ուղղություններ։  Երաժշտական, արվեստի, գեղարվեստի, պարարվեստի դպրոցներում՝ ուսումնական պլանների հիման վրա՝  կրկին առարկաներ։

	Նախագծի 5-րդ կետում՝  67-րդ
	Ընդունվել է։

	Նախագծի 10-րդ կետում՝ պարտադիր բառը ավելորդ է
	Ընդունվել է։

	Նախագծի 12-րդ կետում՝ ավելացնել, որ հայտ ներկայացնողը ծանուցվում է հայտի գրանցման մասին
	Ընդունվել է, կատարվել է փոփոխություն։

	Նախագծի 14-րդ կետի 2-րդ ենթակետում՝  Միջին մասնագիտական
	Չի ընդունվել, քանի որ արտադպրոցական ուսումնական հաստատություններում աշխատում են նաև միջնակարգ կրթությամբ մասնագետները, հատկապես սահմանամերձ և  բարձր լեռնային շրջաններում,, հետևաբար այս անձնաց ևս պետք է տրվի հնարավորություն  մասնակցելու կամավոր ատեստավորմանը։

	Նախագծի 22-րդ կետում՝ ատեստավորվողների, որովհետև կարող են լինել չաշխատող մասնակիցներ
	Չի ընդունվել, քանի որ  նախագծի 1-ին կետի սահմանումը ներառում է նաև չաշխատողներին, որոնք բոլորը միասին սույն կարգի շրջանակում համարվում են մանկավարժական աշխատողներ։

	Նախագծի 27-րդ կետում՝ 29-րդ կետն այլ բանի մասին է
	Ընդունվել է, կատարվել է փոփոխություն։

	Նախագծի 26-րդ, 35-րդ,  36-րդ, 37-րդ, 38-րդ, 40-րդ, 41-րդ, 44-րդ,            45-րդ, 47-րդ, 54-րդ, 56-րդ, 57-րդ, 58-րդ, 61-րդ կետերում՝ ատեստավորվող
	Չի ընդունվել, քանի որ  նախագծի 1-ին կետի սահմանումը ներառում է նաև չաշխատողներին, որոնք բոլորը միասին սույն կարգի շրջանակում համարվում են մանկավարժական աշխատողներ։

	Նախագծի 43-րդ կետում՝ հանել Մանկավարժական աշխատողների ձևակերպումը
	Չի ընդունվել, քանի որ  նախագծի 1-ին կետի սահմանումը ներառում է նաև չաշխատողներին, որոնք բոլորը միասին սույն կարգի շրջանակում համարվում են մանկավարժական աշխատողներ։

	Նախագծի 45-րդ և 46-րդ կետեր՝ այս կետերը տանել 40-րդ կետից հետո
	Ընդունվել է։

	Նախագծի 59-րդ կետում՝ 55-րդ կետում ժամկետ չկա: Պետք է լինի 56...
	Ընդունվել է։

	Նախագծի 64-րդ կետում՝ 66-րդ կետում 1-3 ենթակետեր չկան: Պետք է լինի 67
	Ընդունվել է։

	
Նախագծի 68-րդ կետում՝ 66-րդ կետում 1-3 ենթակետեր չկան: Պետք է լինի 67
	Ընդունվել է։

	
Նախագծի 68-րդ կետ 3-րդ ենթակետում՝ չափով և ժամկետով
	Ընդունվել է,  կատարվել փոփոխություն։

	
Նախագծի 70-րդ կետ՝  67-րդ կետով
	Ընդունվել է։



